ՆԱԽԱԳԻԾ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____»__________ 2017 թվականի    N ____-Ա  

ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ
«Գնումների մասին» Հայաստանի Հանրապետության օրենքի 37-րդ հոդվածի 1-ին մասի 2-րդ կետին համապատասխան` Հայաստանի Հանրապետության կառավարությունը որոշում է.

Թույլատրել Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության կարիքների համար համակարգչային և պատճենահանման սարքավորումների և օժանդակ նյութերի ձեռքբերման նպատակով 2017 թվականի մարտի 23-ին հայտարարված «ՀՀ ԱՍՀՆ ՍԱՊԾ-ՇՀԱՊՁԲ-17/8» ծածկագրով գնման ընթացակարգը 1-18-րդ չափաբաժինների մասով հայտարարել չկայացած՝ գնման պահանջի դադարման հիմքով:
ՀԻՄՆԱՎՈՐՈՒՄ

ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ
1. Կարգավորման հարաբերությունների ներկա վիճակը և առկա խնդիրները

Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությունը (այսուհետ` Ծառայություն) Ծառայության կարիքների համար համակարգչային և պատճենահանման սարքավորումների և օժանդակ նյութերի ձեռքբերման նպատակով 2017 թվականի մարտի 23-ին «ՀՀ ԱՍՀՆ ՍԱՊԾ-ՇՀԱՊՁԲ-17/8» ծածկագրով 24 չափաբաժիններով հայտարարել է գնման ընթացակարգ, որի բացման նիստը կայացել է ապրիլի 17-ին: 

Գնման գործընթացը կազմակերպվել է իրավահարաբերության պահին գործող՝ Հայաստանի Հանրապետության կառավարության 2011 թվականի փետրվարի 10-ի թիվ 168-Ն որոշման N 1 հավելվածի 23-րդ կետով սահմանված ժամկետում:

ՀՀ կառավարության 2016 թվականի սեփտեմբերիի 2-ի N 899-Ն որոշմամբ (այսուհետ՝ Որոշում) ՀՀ կառավարության 2015 թվականի  հունիսի 4-ի N 582-Ն որոշման մեջ կատարված փոփոխությունների համաձայն՝ Որոշումն ուժի մեջ մտնելու օրվանից՝ 2016 թվականի դեկտեմբերի 1-ից, սոցիալական պաշտպանության ոլորտի տեղեկատվական համակարգերի սպասարկման գծով ՀՀ կառավարության լիազորված կազմակերպություն է ճանաչվել ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամը (այսուհետ` Հիմնադրամ): 

Որոշման մեկ այլ կետով ՀՀ աշխատանքի և սոցիալական հարցերի նախարարին հանձնարարվել է ապահովել սոցիալական պաշտպանության ոլորտի տեղեկատվական համակարգերի սպասարկման (կատարելագործման), շահագործման և տեղեկատվության տրամադրման ծառայությունների, ինչպես նաև կենսաթոշակային համակարգի հանրային իրազեկման աշխատանքների համար նախատեսված միջոցների շրջանակներում Հիմնադրամի հետ ծառայությունների մատուցման պայմանագրի կնքումը: 

Ընթացիկ տարում կնքված պայմանագրով նախատեսվել է, որ Ծառայությունում և նրա տարածքային ստորաբաժանումներում տեղադրված տպող և պատճենահանող սարքերի քարտրիջների վերալիցքավորման կամ փոխարինման, ինչպես նաև արագամաշ դետալների փոխարինման աշխատանքներն իրականացվելու են Հիմնադրամի կողմից («ՀՀ ԱՍՀՆ ՍԱՊԾ-ՇՀԱՊՁԲ-17/8» ծածկագրով ընթացակարգի 1-18-րդ չափաբաժինները ներառում են Ծառայության տպող և պատճենահանող սարքերի սպասարկման համար նախատեսված տոներներ և քարտրիջներ):

Վերոգրյալով պայմանավորված, Ծառայության կարիքների համար համակարգչային և պատճենահանման սարքավորումների և օժանդակ նյութերի ձեռքբերման նպատակով 2017 թվականի մարտի 23-ին հայտարարված «ՀՀ ԱՍՀՆ ՍԱՊԾ-ՇՀԱՊՁԲ-17/8» ծածկագրով գնման ընթացակարգի հանձնաժողովը 03.05.2017թ. կայացրել է «Ընթացակարգի 1-18-րդ չափաբաժինների մասով նիստն անորոշ ժամկետով հետաձգելու մասին» որոշումը:


Իրավահարաբերության պահին գործող՝ ՀՀ կառավարության 2011 թվականի փետրվարի 10-ի N 168-Ն որոշման N 1 հավելվածի 62-րդ կետի համաձայն` եթե գնման ընթացակարգի արդյունքում պայմանագիր չի կնքվում, ապա այդ ընթացակարգը չկայացած է հայտարարվում, և օրենքով սահմանված կարգով կազմակերպվում է գնման նոր ընթացակարգ: Նշված հիմքով պետության կամ համայնքների կարիքների համար կազմակերպված գնման ընթացակարգը կարող է ամբողջությամբ կամ մասնակի չկայացած հայտարարվել համապատասխանաբար ՀՀ կառավարության կամ համայնքի ղեկավարի որոշման հիման վրա: 


Նշվածով պայմանավորված՝ «ՀՀ ԱՍՀՆ ՍԱՊԾ-ՇՀԱՊՁԲ-17/8» ծածկագրով գնման ընթացակարգը 1-18-րդ չափաբաժինների մասով  կարող է հայտարարվել չկայացած միայն ՀՀ կառավարության համապատասխան որոշման ընդունման  դեպքում:

2. Առկա խնդրի առաջարկվող լուծումը

Հաշվի առնելով նշվածը՝ առաջարկվում է ՀՀ կառավարությամբ որոշմամբ «ՀՀ ԱՍՀՆ ՍԱՊԾ-ՇՀԱՊՁԲ-17/8» ծածկագրով գնման  ընթացակարգը 1-18-րդ չափաբաժինների մասով թույլատրել հայտարարել չկայացած: 
3. Իրավական ակտի կիրառման դեպքում ակնկալվող արդյունքը

Իրավական ակտի կիրառման արդյունքում գնման  ընթացակարգը կհապատասխանեցվի հարաբերությունները կարգավորող իրավական ակտերի պահանջներին:
Տ Ե Ղ Ե Կ Ա Ն Ք

«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ԸՆԴՈՒՆՄԱՆ ԱՌՆՉՈՒԹՅԱՄԲ  ՀՀ ՊԵՏԱԿԱՆ ԲՅՈՒՋԵՈՒՄ  ԵԿԱՄՈՒՏՆԵՐԻ  ԵՎ ԾԱԽՍԵՐԻ ՓՈՓՈԽՈՒԹՅԱՆ ՎԵՐԱԲԵՐՅԱԼ
«Գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման ընդունումը Հայաստանի  Հանրապետության 2017 թվականի պետական բյուջեում եկամուտների և ծախսերի ավելացում կամ նվազեցում չի առաջացնում:
Տ Ե Ղ Ե Կ Ա Ն Ք

«ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


«Գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման նախագծի  ընդունումը այլ  իրավական ակտերի ընդունման անհրաժեշտություն չի առաջացնում:
0010, ք. Երևան, Կառավարական տուն 3   հեռ (374 10) 56 53 83, ֆաքս.  (374 10) 52 08 30 http://www.mlsa.am   info@mlsa.am

